
Annotatsiya: Ushbu magolada Vatan va millat fidoyisi, mustamlakachilikni
ayovsiz fosh qiluvchi ma’rifiy, siyosiy arbob, tolmas kurashchi, jadidchilik
harakatining yirik namoyandasi va jadid maktablari uchun yozgan yangi tovush
usulidagi darsliklar muallifi Munavvar Qori Abdurashidxonovning ommaning ilm
olishi yo‘lidagi jonkuyarliklari, ochgan maktablari hamda ushbu maktablar uchun
yaratgan dars-liklari haqida ma’lumotlar berildi.

Abstract: In this article, Munavvar Qori Abdurashidkhanov, a devotee of the
country and the nation, an enlightener who brutally exposes colonialism, a political
figure, an indefatigable fighter, a major representative of the Jadid movement, and the
author of textbooks for Jadid schools, Munavvar Qori Abdurashidkhanov, who
opened schools and provided information about the textbooks created for these
schools.

Munavvar gori Abdurashidxonov Vatan va millat fidoyisi, mustamlakachilikni
ayovsiz  fosh giluvchi tolmas kurashchi, jadidchilik harakatining vyirik
namoyandasidir. U “usuli savtya” maktabiga ixlos bilan garab, chor hukumati
Turkiston o‘lakasidagi aholini ganday ma’naviy-ma’daniy uzlatda saglayotganini va
undan qutulish choralari fagat maktab ta’lim-tarbiyasidagi keskin islohotga

bog‘ligligini to‘g‘ri tushungan holda chor hukumatning mustamlakachilik boshgaruv
usuliga garshi kurashda faollik ko‘rsatadi va mana shu maqgsad yo‘lida Toshkentda
ilg‘or fikrli ziyolilar va turli guruhlardan iborat “Turon” jadidlar jamiyatini tashkil
etadi.

Munavvar qori maktab tahsilidan so‘ng Germaniyada o‘qgib, ziroat ilmining
yetuk mutaxassisi bo‘lib yetishgan. Ibrohim Orifxon o‘g‘li Yorgin shunday yozadi:
“Tarixni shaxslar yaratadi. Tarix tarjimai hollardan, aynigsa, atogli kishilarning
tarjimai hollaridan iboratdir deydilar. Menimcha, biz ham Turkiston tarixining o‘tgan
asr so‘ngidan boshlangan uyg‘onish davrini Munavvar qori yaratdi va Turkiston
tarixining jadidchilar davri boshidan oxirigacha Munavvar gorining tarjimai holidan
iboratdir desak yanglishmaymiz” (“Yosh Turkiston” jurnali, 1934-yil, yanvar, 50-
son).

Munavvar qori o‘z mahallasidagi masjidda imon-qori lavozimida ilk bor
mustaqil faoliyat yuritib, xalgqga islomiy va dunyoviy ilmlarni yoyadi. Mana shu
mugaddas dargoh - Alloh taoloning uyida ongi-tafakkuri takomil topadi, millat dard-u
alami, hol-ahvolidan to‘la xabardor bo‘ladi. Ma’lumki, tarixan shu davr xalgimizda
chor Rossiyasining mustabid mustamlakachilik zulmi kuchayishi evaziga iqgtisodiy-
siyosiy, ma’daniy-ma’naviy gashshoglik, mutaassiblik, ma’rifatsizlik kuchaygan edi.
Shuningdek, gadim an’anaviy boshlang‘ich, o‘rta maktab va oliy madrasa ta’limi oz
taraqqiyoti yo‘lidan chiqib, davr talabidan orgada golgan payt edi. Bularga javoban
Turkiston hamda butunrossiya musulmon ziyolilari orasida yangicha ijtimoiy-siyosiy,
ma’daniy-ma’rifiy dunyoqarash, uyg‘onish, ya’ni jadidchilik harakati paydo bo‘lib,
jaholatga qarshi ma’rifat shiori ostida bo‘y ko‘satdi.

Munavvar qori bu yangi diniy va dunyoviylikka asoslangan harakatning
mazmun-mohiyati va magsad-vazifalarini juda erta anglab, o‘z hovlisida ochgan to‘rt
yillik ”’savtiya”, ya’ni tovush usuli maktabi eski an’anaviy maktablarga mutloq
ragobatda bo‘lgan yangi jadid maktabini ochadi. Shu o‘rinda Munavvar qori
jadidchilikni ~ hozirgi  tushunchadagi islohotchilik, ishbilarmonlik  hamda
tadbirkorlikdan boshladi desak,xato bo‘lmaydi.Munavvar qori maktabida diniy va
dunyoviy ilmlar o‘zaro uyg‘unlikda yonma-yon o‘qitiladi. O‘quvchilar tezda savod
chigarib ravon o‘gish hamda yozish qobiliyatiga ega bo‘ladilar. Munavvar qori
maktabidan andoza olgan jadid maktablari nafagat Turkiston, hatto undan tashqgarida
ham birin-ketin ochilib,tezlik bilan yoyila boshladi.

Munavvar gori birgina maktab bilan cheklanmay,yana bir necha xususiy jadid
maktabini ochadi. U yanada oldinga gadam tashlab, birinchi bo‘lib, ikki yillik
“Rushdiya” jadid maktabini ochib,hozirgi milliy dunyoviy o‘rta maxsus ta’limga asos
soladi. Bu maktab ham juda keng migyosda boshga joylarda tez rivojlanadi. Hatto
“Lelin maktabi”, "Muxtoriyat maktabi” deb nom beriladi. Munavvar qorining ikKki
bosqgichli maktabi va boshga jadid maktablarini ma’rifatga muhtoj Xxalgq ,aynigsa,

ilg‘or ruhdagi yangi zamonaviy va muruvvatli boylar go‘llab-quvvatlaydi. Munavvar
gori Abdurashidxonovning ikki bosgichli jadid maktablari pulli bo‘lgan, har bir bola
uchun ota-onasi o‘z imkoniyatiga ko‘ra, ixtiyoriy ravishda 50 tiyindan bir yarim
so‘mgacha to‘lov qilishi lozim bo‘lgan. Ammo, xursandchiligidan 3 so‘mdan ko‘p
to‘lov gilganlar ham bo‘lgan.

Xullas, jadid maorifining moddiy asosini xalgning o‘zi ta’minladi. Munavvar
gori jadid maktablari uchun dastur va darsliklarni ham ilk bor o°zi ishlab chigadi.
Masalan, “Adibi avval”, - Alifbo darsligi (1907), “Adibi soniy” (1907), “O‘qish
kitobi”, “Yer yuzi”, 3-4-sinflar uchun “Geografiya” darsligi (1908)”, “Havojiyi
diniya”, “Til saboqlari” (1925) darsliklari, “Tajvid” - Qur’oni karimni o‘qish
qoidalari va “Sabzavor “adabiy to‘plami va boshga shu kabilar. Bular gayta-gayta
chop etilib, juda keng targaladi. Ammo bu osonlikcha yuz bermadi. Munavvar qori va
umuman jadidlar o‘ta jiddiy ikki garama-qarshi ijtimoiy -siyosiy kuch bilan to‘gnash
keladi. Birinchisi, mustamlakachilik siyosati bo‘lsa, ikkinchisi, shu siyosatga itoatda
bo‘lgan mahalliy ulamo va ziyolilar orasidagi ba’zi bir jaholatparastlik bo‘ladi.

Aslida, Munavvar gori va boshga jadidlar islomning sof, ma’rifat va ilm-fan dini
ekanligini himoya qilib,ochiq tanqidiy fikrlar bilan jadid matbuotida maqolalar ¢’lon
giladilar.Masalan, Munavvar gori 1906-yil 14-iyunda “Taraqqiy” gazetasida bosilgan
“Bizning jaholat -jahli murakkab” magqolasida “Ko‘p dindoshlarimizni ko‘ramizki,
o‘z farzandlarini aslo maktabga bermay, dunyo va oxirat saodati o‘lg‘an ilm va
maorifdin mahrum gilmogdan hech bir ibo gilmaslar”, deb yozadi.

Munavvar qori hamda uning hammaslaklarining asosiy maqsadlaridan biri va
eng muhimi, mutaassiblashib, davr talablariga javob bermaydigan xalq maorifini
butunlay isloh gilib,yangi zamon talablariga xos xalq va millat manfaatlariga mos
diniy va dunyoviylikka asoslangan boshlang‘ich, o‘rta maxsus va oliy ta’lim tizimini
yaratishdan iborat bo‘lgan. Bu o‘rinda Munavvar qori Abdurashidxonovning
ishbilarmonlik, tashabbuskorlik va siyosatdonlik sa’y-harakatlari muhim ahamiyatga
ega bo‘lib, hozirgi zamon uch bosqichli milliy ta’lim tizimiga asos solganiga tarix
guvoh va tarixiy hagigatdir. Munavvar qori ko‘p tarmoqli jadidchilik harakatining
barcha sohalari shakllanib rivoj topishida o‘zining salmoqli o‘rniga ega bo‘lib tarix
zarvaraglarida goldi.

Munavvar qorining “Yalqovlik yovimizdir’degan she’rini oladigan bo‘lsak unda
nafagat bolalarni balki, barcha Kkatta-yu kichikni o‘z yovi-dushmani bo‘lgan
yalqovlikdan uyg‘otib ishlashga, ishbilarmonlikka bizni ham chorlab turibdi.Ushbu
she’riy merosning zamonaviy mazmun-u da’vati butun milat va xalqimizni chorak
kam bir asrlik kommunistik g‘aflat uyqusi asoratlaridan to‘la to‘kis tozalash, o‘zlikni
anglash, xullas, uchinchi Milliy uyg‘onish - Renessansni yaratishga chorlaydi.

YALQOVLIK YOVIMIZDIR

Qo‘zg‘olingiz, ey o‘rtoglar! Keldi bizga ishlash chog‘l,

Biz barchamiz yosh ishchimiz, ishxonamiz-maktab bog*i.

Turing, tezroq ish boshlaylik, yalgovlikni biz tashlaylik!

Ko‘kdan bulut yomg‘ir sochar,suvlar ogar,o‘tlar osar,

Qushlar uchar, oziq izlar,butun dunyo tinmay ishlar.

Siz ham turing, ey o‘rtoglar, yurt obro‘sin yoshlar saqglar.

Tanballikdir bizga dushman, ishlamogning zamonidir,

Tinib turmas “yoshman” degan, ish insonning bir jonidir.

Tirik bo‘lsang, gqo‘zgol, o‘rtoq, qo‘lga ishni tez ol, o°rtoq!

Jannat kabi go‘zal yurting yig‘lab, sendan ish kutadir,

Senda ko‘rgach ishsizlikni, hasrat chekib, qon yutadir.

Tur o‘rningdan, och ko‘zingni, ayt yovvinga so‘ng so‘zingni.

Yoving kimdir, bilasanmi? Nodonlikdir, yalqovlikdir,

Yovga garshi kurashmaslik - qo‘rgoglikdir, anqovlikdir.

Ish gilichin, tur, go‘lga ol, yovga qgarshi chindan go‘zg‘ol!

Ma’lumki, Munavvar qori va uning safdoshlari galbida armonlari ko‘p edi. Bu
kabi armon-u orzular vaqti kelib garor topishi tarixiy gonuniyatdir. Buning uchun
Munavvar qori aytmoqchi, yalgovlikni tashlash lozim.Chunki yalqovlik insonlar
uchun dushman sanaladi.

Xulosa shuki,Munavvar gori Abdurashidxonov o‘zi yetakchi bo‘lgan milliy
uyg‘onish - jadidchilik harakatining jamoat va siyosat, ma’daniyat va ma’rifat arbobi
sifatida hozirgi milliy adabiyot, matbuot, jurnalistikaning yuzaga kelishi va
rivojlanishiga kattagina hissa qo‘shgan atogli va buyuk tarixiy shaxs edi.

